
BOSNA I HERCEGOVINA  

FEDERACIJA BOSNE I HERCEGOVINE  

PARLAMENT FEDERACIJE  

DOM NARODA      

Broj: 02-02-1015/26 

Sarajevo, 21.4.2026. godine  

  

  

Z A P I S N I K  

25. SJEDNICE DOMA NARODA PARLAMENTA FEDERACIJE BOSNE I  

HERCEGOVINE, održane 21.4.2026. godine  

  

  

Sjednica je počela sa radom u 12 sati i 28 minuta.  

  

Sjednicom je predsjedavao Tomislav Martinović, predsjedavajući Doma naroda 

Parlamenta Federacije Bosne i Hercegovine.  

  

Predsjedavajući je pozdravio delegatkinje i delegate, ministre u Vladi Federacije Bosne 

i Hercegovine, goste te predstavnike medijskih kuća koji prate rad sjednice.  

Izostanak sa sjednice opravdali su: Svjetlana Kamenjaš, Žarko Vujović, Zora Dujmović, 

Tanja Šantić i Silva Banović.  

Prema evidenciji Stručne službe, sjednici prisustvuje 68 delegata, što čini većinu, pa 

Dom naroda može raditi i punovažno odlučivati.  

Prije prelaska na rad puštena je himna Bosne i Hercegovine. 

Predsjedavajući je predložio da se prije prelaska na rad glasa o usvajanju Zapisnika 

23. sjednice Doma naroda Parlamenta Federacije Bosne i Hercegovine.  

Na osnovu rezultata glasanja, predsjedavajući je konstatovao da je Dom naroda, bez 

primjedbi, sa 61 glasom za, bez glasova protiv i uz dva uzdržana glasa, usvojio 

Zapisnik 23. sjednice Doma naroda Parlamenta Federacije Bosne i Hercegovine.  

Predsjedavajući je predložio da se prije prelaska na rad glasa i o usvajanju Zapisnika 

8. vanredne sjednice Doma naroda Parlamenta Federacije Bosne i Hercegovine.  

Na osnovu rezultata glasanja, predsjedavajući je konstatovao da je Dom naroda, bez 

primjedbi, sa 64 glasom za, bez glasova protiv i bez uzdržanih glasova, usvojio 

Zapisnik 8. vanredne sjednice Doma naroda Parlamenta Federacije Bosne i 

Hercegovine. 

Predsjedavajući je prije utvrđivanja dnevnog reda napomenuo delegate da na osnovu 

člana 104. Poslovnika o radu Doma naroda mogu postavljati delegatska pitanja i 

pokretati inicijative.  

Sanela Klarić je pokrenula dvije inicijative i postavila jedno pitanje. 

Inicijativu je uputila prema Agenciji za vodno područje Save za poduzimanje aktivnosti 

u vezi sa nezakonito izgrađenim vodoutvrdama na obalama Drine i Sanice.  

U vezi sa izradm nacrta Zakona o inžinjerskoj komori Federacije Bosne i Hercegovine 

pitanje je postavila Federalnom ministarstvu pravde - u kojoj je fazi i zašto još nije u 

proceduri.  

Drugu inicijativu je uputila prema Federalnom ministarstvu poljoprivrede, vodoprivrede 

i šumarstva vezano uz izmjene i dopune Pravilnika o načinu utvrđivanja uvjeta za 

određivanje zona sanitarne zaštite i zaštitnih mjera za izvorište vode za javno 

vodosnadbijevanje stanovništva u skladu sa posljednjim standardima i klimatskim 

promjenama.  

Fatima Gavrankapetanović-Smailbegović je pokrenula jednu inicijativu i postavila 

jedno pitanje.  

Inicijativu je uputila prema Federalnom ministarstvu zdravstva ministru dr. Nediljku 

Rimcu, te Federalnom zavodu zdravstvenog osiguranja direktorici dr. Vlatki Martinović, 

za hitno uspostavljanje registra oboljelih od plućne hipertenzije i formiranja 

jedinstvenog referentnog centra za plućnu hipertenziju.  

Pitanje je uputila ka Federalnom ministarstvu zdravstva u vezi sa hitnom revizijom liste 

lijekova Fonda solidarnosti i uvođenja savremenih terapija u skladu sa medicinskim 

standardima i stvarnim potrebama pacijenata.  

Vedrana Vujović inicijativu je uputila prema Zavodu za javno zdravstvo Federacije 

Bosne i Hercegovine vezano uz proširenje i prilagođavanje programa imunizacije 

protiv humanog papiloma virusa (HPV) u svrhu dostupnosti svim osiguranicima bez 

ozira na spol i životnu dob.  

Amir Orlović pokrenuo je dvije inicijative.  

Inicijativu je, uz urgenciju, uputio prema Federalnom ministarstvu za pitanja boraca i 

invalida odbrambeno-oslobodilačkog rata vezano uz prethodno zatražene inicijative, a 

odnosi se na brisanje roka od tri godine učešća u odbrambeno-oslobodilačkom ratu. 

Druga inicijativa tiče se  izmjene Zakona o pravima demobilisanih boraca u vezi sa 

omogućavanjem prava na minimalnu penziju nakon petnaestogodišnjeg staža i 65 

godina starosti kao što je to bilo prije usvajanja izmjena Zakona o PIO.  

Aida Obuća postavila je pet pitanja i zatražila odgovor u pisanoj formi.  

Sva pitanja usmjerena su ka Vladi Federacije Bosne i Hercegovine, Ministarstvu 

komunikacija i prometa Bosne i Hercegovine i upravi BH Telecoma.  

Prvo pitanje odnosi se na broj korisnika u Telemachu Crne Gore, te strukturi korisnika 

prema tehnologijama pristupa optičke mreže, koaksijalne mreže te DTH satelitske 

platforme.  

Drugo pitanje odnosi se na pravni i tehnički due diligence kompanije Telemach, te na 

aktere obavljene revizije istog.  

Treće pitanje odnosi se na analizu interoperabilnosti između Core mreže BH Telecoma 

i infrastrukture Telemacha o njenom izvršiocu, te o tehničkom izvještaju o integraciji 

OSS-BSS sistema.  

Četvrto pitanje odnosi se na rok i troškove izmjene platforme i migracije korisnika.  

Peto pitanje odnosi se na finansijsku analizu i procijenjeni period finansijskog povrata 

investicije, te procjenu rizika finansijske stabilnosti kompanije BH Telecom.  

Haris Zahiragić pokrenuo je jednu inicijativu i postavio četiri pitanja.  

Prvo pitanje uputio je Vladi Federacije Bosne i Hercegovine i resornom ministarstvu, a 

odnosi se na namjeru davanja aerodroma u koncesiju kompaniji AAFS Infrastructure 

and Energy LLC. Također je zatražio da se pismo namjere objavi u cijelosti te da sve 

investicije u Federaciji Bosne i Hercegovine budu transparentne. 

Drugo pitanje uputio je Elektroprivredi BiH d.d., Vladi Federacije Bosne i Hercegovine, 

i kompaniji BH Telecom. Pitanje se odnosi na procenat korisnika koji koriste javnu 

infrastrukturu Elektroprivrede Bosne i Hercegovine, kao i na dužinu trajanja 

međusobnog ugovora između ovih preduzeća.  

Treće pitanje upućeno je Vladi Federacije Bosne i Hercegovine i ministru Vedranu 

Lakiću a odnosi se na rad naftnih terminala, odnosno prikazivanju osam miliona KM 

goriva kao prihod.  

Četvrto pitanje upućeno je Terminalima Federacije u vezi sa načinom korištenja nafnih 

kapaciteta Naftnih terminala Federacije d.o.o. Ploče. 

Inicijativu je, uz urgenciju,  uputio  Uredu za reviziju institucija Federacije Bosne i 

Hercegovine kojom traži reviziju poslovanja Naftnih terminala Federacije d.o.o. Ploče, 

poslovne rezultate, strukturu zaposlenih i vlasničku strukturu rezervi.  

Ivan Ivić pitanje je postavio predsjedniku Vlade Federacije Bosne i Hercegovine i 

premijeru Nerminu Nikšiću, a odnosi se na 10 zdravstvenih ustanova sa najvećim 

dugovanjima na području Federacije Bosne i Hercegovine, te pita zašto su računi 

blokirani samo određenim ustanovama na području Hercegbosanskog kantona.  

Ivica Pavković pitanje je uputio Federalnom zavodu za statistiku, vezano za proceduru 

procjene broja stanovnika za općine i gradove u Zapadnohercegovačkom kantonu za 

posljednjih pet godina.  

Sandra Imširović uputila je inicijativu i postavila pitanje. 

Inicijativu je uputila Vladi Federacije Bosne i Hercegovine i  Federalnom ministarstvu 

zdravstva a odnosi se na pokretanje postupka izrade nove ili sveobuhvatne revizije 

postojeće Nomenklature zdravstvenih usluga u Federaciji Bosne i Hercegovine.   

Pitanje je postavila Federalnom ministarstvu okoliša i turizma vezano uz špekulacije o 

gradnji spalionice otpada na području Lukavca. Traži informacije o postojanju 

eventualnih inicijativa te o tome jesu li vođeni postupci u vezi sa mogućom 

prenamjenom koksare za spaljivanje otpada ili korištenjem alternativnih goriva.  

Naredno pitanje uputila je predsjedniku i članovima Komisije za sigurnost Doma naroda 

Parlamenta Federacije Bosne i Hercegovine, te Graničnoj policiji, vezano za 

sigurnosne aspekte događaja od 24.1.2026. godine u blizini Međunarodnog 

aerodroma Tuzla kada je došlo do masovne tuče navijača Crvene zvezde i Hajduka, 

pa pita da li je, na osnovu zaključaka Skupštine Tuzlanskog kantona, planirano 

sazivanje sjednice Komisije za sigurnost povodom ovog incidenta. 

Pitanje upućeno Graničnoj policiji odnosi se na kontrolu ulaska navijača na teritorij 

Bosne i Hercegovine, te pita da li je nakon incidenta izvšena analiza propusta u sistemu 

granične kontrole, pa je zatražila informaciju o dodatnim sigurnosnim mjerama s ciljem 

sprječavanja ulaska rizičnih navijačkih grupa na naš teritorij.  

Naredno pitanje postavila je Federalnom ministarstvu unutrašnjih poslova i pita da li je 

pokrenuta analiza sigurnosnih aspekata ovog incidenta i propusta u koordinaciji 

sigurnosnih agencija, kao i koje su mjere poduzete s ciljem sprječavanja sličnih 

događaja.  

Fahrudin Čolaković pitanje je postavio Vladi Federacije Bosne i Hercegovine u vezi 

sa upućivanjem u parlamentarnu proceduru izmjena i dopuna Zakona o pravima 

demobiliziranih branilaca i članova njihovih porodica u smislu uvođenja boračkog 

dodatka.  

Vildana Bešlija postavila je četiri pitanja.  

Pitanja su upućena Federalnom ministarstvu obrazovanja i nauke, Federalnom zavodu 

za statistiku, te ministarstvima obrazovanja i nauke Kantona Sarajevo, Zeničko-

dobojskog, Tuzlanskog, Hercegovačko-neretvanskog i Unsko-sanskog kantona, te  

univerzitetima u Sarajevu, Zenici, Tuzli, Mostaru i Bihaću.  

Prvo pitanje odnosi se na eventualno planiranje digitalizacije administrativnih i 

studentskih procesa, te ako je to slučaj, u kojoj su fazi izrade. 

Drugo pitanje je u vezi sa razmatranjem eventualnog uvođenja sistema online plaćanja 

participacija i drugih studentskih naknada na nivou univerziteta u Federaciji Bosne i 

Hercegovine.  

Treće pitanje odnosi se na eventualno postojanje mogućnosti digitalnog preuzimanja i 

popunjavanja upisnog materijala.  

Ivan Odak postavio je dva pitanja i podnio jednu inicijativu.  

Pitanja su upućena Federalnom ministarstvu okoliša i turizma, Federalnom 

ministarstvu prostornog uređenja,  te Gradu Zenica - Službi za socijalnu zaštitu, 

stambene poslove i društvene djelatnosti.  

Inicijativa je podnesena Vladi Federacije Bosne i Hercegovine te Federalnom 

ministarstvu energije, rudarstva i industrije.  

Prvo pitanje se odnosi na postojanje zakonskog osnova prema kojem se budžetska 

sredstva daju UNDP-u radi provođenja projekta, pa pita ko snosi odgovornost za 

zakonitost tog postupka kao i informaciju o razlozima izostavljanja obrtnika.  

Drugo pitanje je postavio Službi za socijalnu zaštitu, stambene poslove i društvene 

djelatnosti a tiče se otuđenja stana u Ulici Mujbegovića na broju četiri.  

Inicijativa je podnesena Vladi Federacije Bosne i Hercegovine te Federalnom 

ministarstvu okoliša i turizma vezno uz izmjene i dopune Zakona o korištenju 

obnovljivih izvora energije i efikasne kogeneracije Federacije Bosne i Hercegovine.  

Ivo Tadić je uputio pitanje JP Autoceste Federacije Bosne i Hercegovine, a odnosi se 

na isplatu naknade u iznosu od 210.000 KM porodici Marijanović u vidu odštete uslijed 

pokretanja klizišta koje je uzrokovano izvođenjem građevinskih radova.  

Ivo Šimunović pitanje je uputio Posebnom odjelu za suzbijanje korupcije, 

organiziranog i međukantonalnog kriminala vezano uz utvrđivanje odgovornosti kod 

privatizacije „Elektrobosne“. 

Damir Džeba pitanje je postavio Federalnom ministarstvu prometa i komunikacija 

vezano uz povredu ustavnih odredbi o jednakopravnoj upotrebi službenih jezika i 

pisama u slučaju „Kolodvor“ Mostar. 

Belma Kapo pitanje je postavila Federalnom ministarstvu finansija i Federalnom 

ministarstvu zdravstva vezano uz novu listu lijekova Fonda solidarnosti.  

Miomirka Melank postavila je jedno pitanje i uputila jednu inicijativu.  

Pitanje je upućeno Vladi Federacije Bosne i Hercegovine a odnosi se na utvrđivanje 

elemenata indirektne diskriminacije i rodno zasnovanog uznemiravanja u okviru  

organiziranja kampanje „40 dana za život“. 

Inicijativu je podnijela za donošenje odluke o usvajanju uputstva za upotrebu rodno 

senzitivnog jezika u Domu naroda Parlamenta Federacije Bosne i Hercegovine.  

Enes Peštek uputio je jednu inicijativu i postavio jedno pitanje. 

Inicijativu je uputio prema Vladi Federacije Bosne i Hercegovine a tiče se donošenja 
odluke o utvrđivanju kriterija, načina i postupka za dodjelu „Medalje otpora“.  

Pitanje se odnosi na nepostupanje po zaključcima Predstavničkog doma Parlamenta 

Federacije Bosne i Hercegovine o izmjenama i dopunama Zakona o posebnim pravima 

dobitnika ratnih priznanja i odlikovanja i pita da li je pripremljen nacrt izmjena i dopuna 

Zakona, u kojoj fazi se trenutno nalazi i koji je rok predviđen za njegovu izradu.  

Muamer Zukić je postavio tri pitanja.  

Pitanje je upućeno Vladi Federacije Bosne i Hercegovine i Federalnom ministarstvu 

finansija, a odnosi se na budžetska zaduženja javnih preduzeća.  

Drugo pitanje odnosi se na količinu robnih rezervi. 

Treće pitanje odnosi se na visinu naknade članova upravnih i nadzornih odbora javnih 

preduzeća i ustanova na nivoou Federacije Bosne i Hercegovine.  

Emir Dautović uputio je dvije inicijative i postavio dva pitanja.   

Prvo pitanje upućeno je Federalnom ministarstvu pravde, a odnosi se na blokiranje 

izdavanja rješenja o registraciji udruženja kantonalnih rukometnih saveza.  

Drugo pitanje odnosi se na dostavljanje tačnog broja zaposlenih u svim federalnim i 

kantonalnim institucijama, te javnim preduzećima uz prikaz strukture rukovodećeg 

kadra prema nacionalnoj opredijeljenosti.  

Inicijativu je uputio Vijeću ministara Bosne i Hercegovine i Vladi Federacije Bosne i 

Hercegovine, a odnosi se na pružanje pomoći menadžmentu BHT1 radi osiguravanja 

prava na prijenos Svjetskog prvenstva.  

Narednu inicijativu uputio je za sazivanje posebne sjednice Doma naroda Bosne i 

Hercegovine na temu aktuelne političke situacije u Federacije Bosne i Hercegovine. 

  

Ivana Zrimšek-Šaravanja je uputila inicijativu i postavila jedno pitanje.  

Inicijativu je uputila Vladi Federacije Bosne i Hercegovine, a odnosi se na 

transparentnost prilikom dodjele budžetskih sredstava, zahtijevajući objavu kompletnih 

zapisnika angažovanih osoba u postupku.  

Pitanje je postavila Zavodu za javno zdravstvo Federacije Bosne i Hercegovine, a 

odnosi se na podatke o trenutnoj epidemiološkoj situaciji u Federaciji Bosne i 

Hercegovine i kapacitetima za zaštitu stanovništva i traži da se podaci dostave u 

pisanoj formi.  

Jelena Pekić pitanje je postavila Federalnom ministarstvu finansija u vezi sa 

izdavanjem dozvola za rad kladionicama u neposrednoj blizini škola i vjerskih objekata, 

te revizijama odobrenja za rad kladionica na području Federacije Bosne i Hercegovine, 

koje su dozvolu za rad dobile prije stupanja na snagu Zakona iz 2015. godine.  

Azhar Sejarić uputio je inicijativu prema Federalnom ministarstvu zdravstva i ministru 

Nedeljku Rimcu, a odnosi se na osiguravanje sredstava potrebnih za finansiranje 

idejnog projekta nadogradnje bolnice „Dr. Irfan Ljubijankić“.  

Goran Bulajić uputio je jedno pitanje Vladi Federacije Bosne i Hercegovine i 

Federalnom ministarstvu energije, rudarstva i industrije a odnosi se na definisanje 

narednih koraka s ciljem sprječavanja gašenja integralne proizvodnje u Novoj željezari 

Zenica.  

Ilija Ilić uputio je dva pitanja Vladi Federacije Bosne i Hercegovine i Federalnom 

ministarstvu poljoprivrede, vodoprivrede i šumarstva. Prvo pitanje odnosi se na isplatu 

podsticaja za proizvodnju mlijeka u prvom kvartalu 2026. godine, dok se drugo tiče 

planiranog početak podjele dizel goriva poljoprivrednim proizvođačima u ovoj godini.  

Nakon postavljenih delegatskih pitanja i inicijativa prešlo se na utvrđivanje dnevnog 

reda. 

Predsjedavajući je podsjetio delegate da je Predstavnički dom Parlamenta Federacije 

Bosne i Hercegovine na 29. sjednici, održanoj 11. i 12.3.2026. godine, usvojio Prijedlog 

Zakona o izmjenama i dopunama Zakona o jedinstvenim principima i okviru materijalne 

pomoći licima sa invaliditetom u Federaciji Bosne i Hercegovine u tekstu kako ga je 

predložila Vlada Federacije Bosne i Hercegovine.  

Kolegij Doma naroda je predložio da se ovaj prijedlog Zakona uvrsti u dnevni red 

današnje sjednice.   

Na osnovu rezultata glasnja, predsjedavajući je konstatovao da je Dom naroda 

Parlamenta Federacije Bosne i Hercegovine, sa 48 glasova za i uz jedan glas protiv, 

prihvatio da se u dnevni red današnje sjednice uvrsti ovaj prijedlog Zakona, te da se 

razmatra kao peta tačka dnevnog reda.  

Delegatkinja Belma Kapo predložila je da se deveta tačka dnevnog reda - Nacrt 

Zakona o dopunama Zakona o pravima, obavezama i odgovornostima pacijenata u 

Federacji Bosne i Hercegovine - povuče sa dnevnog reda, a kao razlog je navela 

činjenicu da Vlada Federacije Bosne i Hercegovine još nije dostavila mišljenje o ovom 

zakonu, te je predložila da se on razmatra po dobivanju mišljenja Vlade Federacije 

Bosne i Hercegovine.  

U raspravi o ovom prijedlogu učestvovali su: Fatima Gavrankapetanović-Smailbegović, 

Vedrana Vujović, Jelena Pekić, Emir Dautović, Miomirka Melank, Ivana Zrimšek-

Šaravanja.  

Nakon rasprave, predlagačica ovog nacrta Zakona Miomirka Melank prihvatila je 

prijedlog da se on skine sa dnevnog reda današnje sjednice i zatražila da se dostavi 

urgencija Vladi Federacije Bosne i Hercegovine za davanje mišljenja u vezi sa ovim 

zakonom, što su delegati prihvatili. 

Predsjedavajući je podsjetio delegate da je Vlada Federacije Bosne i Hercegovine 

dostavila Prijedlog Zakona o izmjeni Zakona o visini stope zatezne kamate na javne 

prihode i Prijedlog Zakona o izmjeni Zakona o naplati i djelomičnom otpisu dugovanja 

sportskim kolektivima - sa prijedlogom da se razmatraju po hitnom postupku. 

Na osnovu rezultata glasanja, predsjedavajući je konstatovao da je Dom naroda, sa 

48 glasova za  i uz šest uzdržanih glasova, prihvatio da se Prijedlog Zakona o izmjeni 

Zakona o visini stope zatezne kamate na javne prihode razmatra po hitnom postupku.  

Na osnovu rezultata glasanja, predsjedavajući je konstatovao da je Dom naroda, sa 

52 glasova za, uz šest uzdržanih glasova i uz jedan glas protiv prihvatio prijedlog da 

se Prijedlog Zakona o izmjeni Zakona o naplati i djelomičnom otpisu dugovanja 

sportskim kolektivima razmatra po hitnom postuku.  

Predsjedavajući je podsjetio delegate da je Vlada Federacije Bosne i Hercegovine 

dostavila Prijedlog Zakona o izmjeni Zakona o utvrđivanju i ostvarivanju potraživanja 

građana u postupku privatizacije, Prijedlog Zakona o izmjenama Zakona o obaveznim 

osiguranjima u saobraćaju i Prijedlog Zakona o izmjenama i dopunama Zakona o 

jedinstvenim principima i okviru materijalne podrške licima sa invaliditetom - sa 

prijedlogom da se razmatraju po skraćenom postupku.  

Na osnovu rezultata glasanja, predsjedavajući je konstatovao da je Dom naroda, sa 

52 glasova za i uz pet uzdržanih glasova, prihvatio prijedlog da se  Prijedlog Zakona o 

izmjeni Zakona o utvrđivanju i ostvarivanju potraživanja građana u postupku 

privatizacije razmatra po skraćenom postuku.  

Na osnovu rezultata glasanja, predsjedavajući je konstatovao da je Dom naroda, sa 

48 glasova za i uz šest uzdržanih glasova, prihvatio prijedlog da se Prijedlog Zakona 

o izmjenama Zakona o obaveznim osiguranjima u saobraćaju razmatra po skraćenom 

postuku.  

Na osnovu rezultata glasanja, predsjedavajući je konstatovao da je Dom naroda, sa 

49 glasova za i uz pet uzdržanih glasova, prihvatio prijedlog da se Prijedlog Zakona o 

izmjenama i dopunama Zakona o jedinstvenim principima i okviru materijalne podrške 

licima sa invaliditetom razmatra po skraćenom postuku.  

Potom se prešlo na glasanje o predloženom dnevnom redu. 

Na osnovu rezultata glasanja, predsjedavajući je konstatovao da je Dom naroda, sa 

57 glasova za i uz jedan uzdržani glas, usvojio sljedeći:  

DNEVNI RED:  

1. Prijedlog Zakona o izmjeni Zakona o visini stope zatezne kamate na javne 

prihode – hitni postupak, 

2. Prijedlog Zakona o  izmjeni Zakona o naplati i djelomičnom otpisu dugovanja 

sportskim kolektivima – hitni postupak, 

3. Prijedlog Zakona o izmjeni Zakona o utvrđivanju i ostvarivanju potraživanja  

građana u postupku privatizacije - skraćeni postupak, 

4. Prijedlog Zakona o izmjenama Zakona o obaveznim osiguranjima u saobraćaju 

– skraćeni postupak, 

5. Prijedlog Zakona o izmjenama i dopunama Zakona o jedinstvenim principima i 

okviru materijalne pomoći licima sa invaliditetom u Federaciji Bosne i 

Hercegovine - skraćeni postupak, 

6. Prijedlog Zakona o izmjenama i dopunama Zakona o leasingu, 

7. Prijedlog Zakona o izmjenama i dopunama Zakona o zapošljavanju stranaca, 

8. Prijedlog Zakona o izmjenama i dopunama Zakona o deviznom poslovanju, 

9. Nacrt Zakona o izmjenama i dopunama Zakona o hraniteljstvu u Federaciji 

Bosne i Hercegovine, 

10. Prijedlog Odluke o prihvatanju zaduženja po Ugovoru o finansiranju  između 

Bosne i Hercegovine i Evropske investicijske banke za realizaciju Projekta 

Vjetroelektrana Poklečani, 

11. Prijedlog Odluke o prihvatanju zaduženja po Okvirnom sporazumu o zajmu 

između Razvojne banke Vijeća Evrope (CEB) i Bosne i Hercegovine za 

realizaciju Projekta izgradnja kulturno-sportskog centra u Mostaru, 

12. Prijedlog Odluke o prihvatanju zaduženja po Sporazumu o zajmu između Bosne  

i Hercegovine i Međunarodne banke za obnovu i razvoj (IBRD) za realizaciju 

Projekta poboljšanja upravljanja cestovnom imovinom u Federaciji kao dio 

investicionog programa za gradnju, rekonstrukciju i rehabilitaciju magistralnih 

cesta u Federaciji Bosne i Hercegovine, 

13. Prijedlog Odluke o alokaciji obaveza po kreditu  Evropske banke za obnovu i 

razvoj 31788 – Regionalni program razvoja cesta (Sarajevska obilaznica) na 

Federaciju Bosne i Hercegovine. 

 

1. Prijedlog Zakona o izmjeni Zakona o visini stope zatezne kamate na 
javne prihode – hitni postupak  

Prijedlog Zakona utvrdila je Vlada Federacije Bosne i Hercegovine.  

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, usvojio Prijedlog Zakona o izmjeni Zakona o visini stope zatezne 

kamate na javne prihode u tekstu kako ga je predložila Vlada Federacije Bosne i 

Hercegovine.  

Prijedlog Zakona razmatrala su nadležna radna tijela.  

U raspravi niko nije učestvovao. 

Na osnovu rezultata glasanja, predsjedavajući je konstatovao da je, sa 45 glasova za, 

uz četiri uzdržana glasa i bez glasova protiv, usvojen Prijedlog Zakona o izmjeni 

Zakona o visini stope zatezne kamate na javne prihode. 

2. Prijedlog Zakona o izmjeni Zakona o naplati i djelomičnom otpisu 

dugovanja sportskim kolektivima – hitni postupak 

 

Prijedlog Zakona utvrdila je Vlada Federacije Bosne i Hercegovine. 

 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio Prijedlog Zakona o izmjeni Zakona o naplati i 

djelomičnom otpisu dugovanja sportskim kolektivima. 

 

U raspravi niko nije učestvovao. 

 

Na osnovu rezultata glasanja, predsjedavajući je konstatovao da je Dom naroda, sa 

49 glasova za, uz pet uzdržanih glasova i bez glasova protiv, usvojio Prijedlog Zakona 

o izmjeni Zakona o naplati i djelomičnom otpisu dugovanja sportskim kolektivima.  

 

3. Prijedlog Zakona o izmjeni Zakona o utvrđivanju i ostvarivanju 

potraživanja građana u postupku privatizacije - skraćeni postupak  

Prijedlog Zakona utvrdila je Vlada Federacije Bosne i Hercegovine.  

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, usvojio Prijedlog Zakona o izmjeni Zakona o utvrđivanju i 

ostvarivanju potraživanja građana u postupku privatizacije. 

Prijedlog Zakona razmatrala su nadležna radna tijela.  

U raspravi niko nije učestvovao. 

Na osnovu rezultata glasanja, predsjedavajući je konstatovao da je, sa 53 glasa za, uz 

jedan uzdržani glas i bez glasova protiv, usvojio Prijedlog Zakona o izmjeni Zakona o 

utvrđivanju i ostvarivanju potraživanja građana u postupku privatizacije. 

 

4. Prijedlog Zakona o izmjenama Zakona o obaveznim osiguranjima u 

saobraćaju - skraćeni postupak 

Prijedlog Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio Prijedlog Zakona o izmjenama Zakona o 

obaveznim osiguranjima u saobraćaju.  

Prijedlog Zakona obrazložila je Mirijana Vučić, predstavnica Vlade Federacije Bosne i 

Hercegovine.   

https://parlamentfbih.gov.ba/v2/bs/propis.php?id=1429
https://parlamentfbih.gov.ba/v2/bs/propis.php?id=1429

U raspravi niko nije učestvovao. 

Na osnovu rezultata glasanja, predsjedavajući je konstatovao da je Dom naroda, sa 

53 glasa za, uz tri uzdržana glasa i bez glasova protiv, usvojio Prijedlog Zakona o 

izmjenama Zakona o obaveznim osiguranjima u saobraćaju.  

 

5. Prijedlog Zakona o izmjenama i dopunama Zakona o jedinstvenim 

principima i okviru materijalne pomoći licima sa invaliditetom u 

Federaciji Bosne i Hercegovine – skraćeni postupak  

Prijedlog Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio Prijedlog Zakona o izmjenama i dopunama 

Zakona o jedinstvenim principima i okviru materijalne pomoći licima sa invaliditetom u 

Federaciji Bosne i Hercegovine. 

Prijedlog Zakona obrazložio je Adnan Delić, federalni ministar rada i socijalne politike. 

U raspravi niko nije učestvovao. 

Na osnovu rezultata glasanja, predsjedavajući je konstatovao da je Dom naroda, sa 

54 glasova za, bez uzdržanih glasova i bez glasova protiv, usvojio Prijedlog Zakona o 

izmjenama i dopunama Zakona o jedinstvenim principima u okviru materijalne pomoći 

licima sa invaliditetom u Federaciji Bosne i Hercegovine. 

 

 

6. Prijedlog Zakona o izmjenama i dopunama Zakona o leasingu 

Prijedlog Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio Prijedlog Zakona o izmjenama i dopunama 

Zakona o leasingu. 

Prijedlog Zakona obrazlagala je predstavnica Vlade Federacije Bosne i Hercegovine.  

U raspravi niko nije učestvovao. 

Na osnovu rezultata glasanja, predsjedavajući je konstatovao da je Dom naroda, sa 

54 glasa za, uz tri uzdržana glasa i bez glasova protiv, usvojio Prijedlog Zakona o 

izmjenama i dopunama Zakona o leasingu.  

7. Prijedlog Zakona o izmjenama i dopunama Zakona o zapošljavanju 

stranaca 

Prijedlog Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio Prijedlog Zakona o izmjenama i dopunama 

Zakona o leasingu. 

Prijedlog Zakona obrazložio je Adnan Delić, federalni ministar rada i socijalne politike.  

U raspravi su učestvovali: Haris Zahiragić, Emir Dautović, Damir Džeba, Ivica 

Pavković, Aida Obuća, Almir Babajić i Adnan Delić.  

Na osnovu rezultata glasanja, predsjedavajući je konstatovao da je Dom naroda, sa 

53 glasa za, uz četiri uzdržana glasa i uz jedan glas protiv, usvojio Prijedlog Zakona o 

izmjenama i dopunama Zakona o zapošljavanju stranaca.  

8. Prijedlog Zakona o izmjenama i dopunama Zakona o deviznom 
poslovanju 

Prijedlog Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i usvojio Prijedlog Zakona o izmjenama i dopunama 

Zakona o deviznom poslovanju.  

U raspravi niko nije učestvovao.  

Na osnovu rezultata glasanja, predsjedavajući je konstatovao da je Dom naroda, sa 

53 glasa za, uz pet uzdržanih glasova i uz jedan glas protiv, usvojio Prijedlog Zakona 

o izmjenama i dopunama Zakona o deviznom poslovanju. 

9. Nacrt Zakona o izmjenama i dopunama Zakona o hraniteljstvu u 

Federaciji Bosne i Hercegovine 

Nacrt Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 29. sjednici, održanoj 11. i 

12.3.2026. godine, razmatrao i prihvatio Nacrt Zakona o izmjenama i dopunama 

Zakona o hraniteljstvu u Federaciji Bosne i Hercegovine te je upućen na javnu 

raspravu.  

U raspravi su učestvovali: Oliver Soldo, Vedrana Vujović, Sandra Imširović, Aida 

Obuća i Jelena Pekić.  

Na osnovu rezultata glasanja, predsjedavajući je konstatovao da je Dom naroda, sa 

56 glasova za, bez uzdržanih glasova i bez glasova protiv, usvojio sljedeći: 

 

Z A K LJ U Č A K 
  

1. Dom naroda Parlamenta Federacije Bosne i Hercegovine prihvata Nacrt 

Zakona o izmjenama i dopunama Zakona o hraniteljstvu u Federaciji Bosne i 

Hercegovine i smatra da može poslužiti kao osnov za izradu prijedloga 

Zakona. 

 

2. Zadužuje se Vlada Federacije Bosne i Hercegovine da o ovom nacrtu Zakona 

organizira i provede javnu raspravu od 30 dana u skladu sa procedurama 

predviđenim Ustavom Federacije Bosne i Hercegovine za donošenje zakona 

iz zajedničke nadležnosti federalne vlasti i kantona. 

 

3. Zadužuje se Stručna služba Doma naroda Parlamenta Federacije Bosne i  

Hercegovine da ovaj zaključak i Nacrt Zakona o izmjenama i dopunama 

Zakona o roditeljima njegovateljima u Federaciji Bosne i Hercegovine dostavi 

kantonalnim skupštinama  radi davanja mišljenja u roku 45 dana.  

 

4. Zadužuje se predlagač da prilikom izrade prijedloga Zakona ima u vidu 

primjedbe, prijedloge i sugestije iznesene u raspravi na sjednici Doma naroda, 

javnoj raspravi, mišljenja kantonalnih skupština, kao i ona koja su dostavljena 

ili će biti dostavljena u pisanoj formi.  

 

 
10.  Prijedlog Odluke o prihvatanju zaduženja po Ugovoru o finansiranju 

između Bosne i Hercegovine i Evropske investicijske banke za 

realizaciju Projekta Vjetroelektrana Poklečani 

 

Prijedlog Odluke utvrdila je Vlada Federacije Bosne i Hercegovine. 

Prijedlog Odluke obrazložila je Elmana Bešlagić, predstavnica Federalnog ministarstva 

finansija.  

U raspravi niko nije učestvovao.  

Na osnovu rezultata glasanja, predsjedavajući je konstatovao da je Dom naroda, sa 

42 glasa za, uz četiri uzdržana glasa i uz sedam glasova protiv, donio Odluku o 

prihvatanju zaduženja po Ugovoru o finansiranju između Bosne i Hercegovine i 

Evropske investicijske banke za realizaciju Projekta Vjetroelektrana Poklečani.  

11. Prijedlog Odluke o prihvatanju zaduženja po Okvirnom sporazumu o 
zajmu između Razvojne banke Vijeća Evrope (CEB) i Bosne i 
Hercegovine za realizaciju Projekta izgradnja kulturno-sportskog 
centra u Mostaru 

Prijedlog Odluke utvrdila je Vlada Federacije Bosne i Hercegovine. 

U raspravi je učestvovao Emir Dautović.   

Na osnovu rezultata glasanja, predsjedavajući je konstatovao da je Dom naroda, sa  

43 glasa za, uz tri uzdržana glasa i uz pet glasova protiv, usvojio Prijedlog Odluke o 

prihvatanju zaduženja po Okvirnom sporazumu o zajmu između Razvojne banke 

Vijeća Evrope (CEB) i Bosne i Hercegovine za realizaciju Projekta izgradnja kulturno-

sportskog centra u Mostaru.  

 

12. Prijedlog Odluke o prihvatanju zaduženja po Sporazumu o zajmu 

između Bosne i Hercegovine i Međunarodne banke za obnovu i razvoj 

(IBRD) za realizaciju Projekta poboljšanja upravljanja cestovnom 

imovinom u Federaciji kao dio investicionog programa za gradnju, 

rekonstrukciju i rehabilitaciju magistralnih cesta u Federaciji Bosne i 

Hercegovine 

Prijedlog Odluke utvrdila je Vlada Federacije Bosne i Hercegovine. 

U raspravi su učestvovali: Eldin Delić, Emir Dautović, Vildana Bešlija, Damir Šišić i 

Ljubo Pravdić, direktor JP Ceste Federacije BiH.  

Na osnovu rezultata glasanja, predsjedavajući je konstatovao da je Dom naroda, sa 

44  glasa za, uz pet uzdržanih glasova i uz četiri glasa protiv, usvojio Prijedlog Odluke 

o prihvatanju zaduženja po Sporazumu o zajmu između Bosne i Hercegovine i 

Međunarodne banke za obnovu i razvoj (IBRD) za realizaciju Projekta poboljšanja 

upravljanja cestovnom imovinom u Federaciji kao dio investicionog programa za 

gradnju, rekonstrukciju i rehabilitaciju magistralnih cesta u Federaciji Bosne i 

Hercegovine.  

13. Prijedlog Odluke o alokaciji obaveza po kreditu Evropske banke za 

obnovu i razvoj 31788 – regionalni program razvoja cesta (Sarajevska 

obilaznica) na Federaciju Bosne i Hercegovine 

 

Prijedlog Odluke utvrdila je Vlada Federacije Bosne i Hercegovine. 

U raspravi niko nije učestvovao. 

Na osnovu rezultata glasanja, predsjedavajući je konstatovao da je Dom naroda, sa 

44  glasa za, uz tri uzdržana glasa i uz četiri glasa protiv, donio Odluku o alokaciji 

obaveza po kreditu Evropske banke za obnovu i razvoj 31788 – regionalni program 

razvoja cesta (Sarajevska obilaznica) na Federaciju Bosne i Hercegovine. 

                                                                     

      Sjednica je završila sa radom u 16 sati i 10 minuta. 

*** 

Transkript sjednice čini sastavni dio Zapisnika.  

                                      

                                       

  

 

          SEKRETARKA                                                                   PREDSJEDAVAJUĆI 

        DOMA NARODA                                                                     DOMA NARODA      

                                                             

       Aida Hadžić-Salkić                                                                  Tomislav Martinović                                                 


